
Konventa mbi Ligatinat me

Rendesi Nderkombetare Vecanerisht

       si Habitate te Shpendeve Ujore

Ramsar, Iran, 2.2.1971, i ndryshuar nga Protokolli i dates  3.12.1982 dhe Amendamentet e  dates 28.5.1987

Paris, 13 Korrik 1994, Drejtori i Zyres se Standarteve Nderkombetare dhe Çeshtjeve Ligjore te Organizates se Kombeve te Bashkuara per Arsimin, Shkencen dhe Kulturen (UNESCO)



Shtetet Pale ne kete Konvente, 
Duke pranuar ndervaresine e  njeriut dhe mjedisit te tij;  

Duke konsideruar funksionet baze ekologjike te ligatinave si rregullatore te regjimit ujor dhe habitate qe kane nje flore dhe faune karakteristike, vecanerisht shpendet ujor; 

Te bindur se ligatinat jane nje burim me vlera te medha ekonomike, kulturore, shkencore, dhe rekreative, humbja e te cilave do te ishte e pazevendesueshme; 

Me deshiren per te ndaluar abuzimin ne rritje dhe zhdukjen e ligatinave as sot apo ne te ardhmen;

Duke pranuar se, meqenese shpendet e ujit gjate migrimit te tyre sezonal mund te kalojne kufijte, duhen konsideruar si nje burim nderkombetar; 

Me besimin se ruajtja e ligatinave dhe flora e fauna e tyre mund te sigurohet nga kombinimi i politikave afatgjata kombetare me veprim te koordinuar nderkombetar; 

Kane rene dakort si me poshte: 

Neni 1

Per qellimet e kesaj Konvente ligatina jane zona kenetore, moçalore ose ujore, natyrore ose artificiale, te perhershme ose te perkoheshme, me uje te qendrueshem ose te rrjedhshem, te fresket, pak te kripur ose te kripur, duke perfshire zona me uje deti thellesia e te cilave gjate zbatices nuk i kalon gjashte metrat. 

Per qellimet e kesaj Konvente shpende ujor jane shpendet ekologjikisht te varur nga ligatinat. 

Neni 2

Çdo Shtet Pale  percakton ligatinat e territorit te tij te pershtatshme per tu perfshire ne listen e ligatinave me rendesi nderkombetare, te ciles tani e tutje do ti referohemi si "Lista" e cila mbahet nga byroja e krijuar sic parashikohet ne nenin 8. Kufijte e cdo ligatine pershkruhen me perpikmeri, vijezohen ne nje harte, mund te perfshijne  shtrate lumenjsh dhe zona prane saj si edhe ishuj ose ujdhesa detare me thellesi mbi gjashte metra ne zbatice qe ndodhen ne brendesi te ligatinave, vecanerisht kur kane rendesi si habitate te shpendeve ujore.

Ligatinat per Listen duhet te perzgjidhen ne baze te rendesise se tyre nderkombetare duke  marre ne konsiderate ekologjine, botaniken, zoologjine, limnologjine ose hidrologjine. Prioritet ne perfshirjen ne kete Liste kane ligatinat me rendesi kombetare per shpendet ujore te cdo stine. 

Perfshirja e nje ligatine ne Liste nuk paragjykon te drejten ekskluzive mbi te te Shtetit Pale   ne territorin e te cilit ndodhet ajo.  

Çdo Shtet Pale   percakton te pakten nje ligatine per te perfshire ne Liste kur firmos kete konvente ose kur depoziton instrumentin e aprovimit ose pranimit sic parashikohet ne nenin 9. 

Çdo Shtet Pale  ka te drejte t’i shtoje Listes ligatina te tjera te territorit te vet, te zgjeroje kufijte e atyre ligatinave tashme te perfshira ne Liste, ose, per shkak te interesave kombetare urgjente, te fshije ose ngushtoje kufijte e ligatinave tashme te perfshira ne Liste dhe informon brenda nje kohe sa me te shkurter organizaten ose qeverine pergjegjese per kryrjen e detyrave te byrose ne lidhje me cdo ndryshim te ketij lloji sic parashikohet ne nenin 8. 

Çdo Shtet Pale    merr ne konsiderate pergjegjesine e tij nderkombetare per ruajtjen, menaxhimin dhe perdorimin racional te grupeve shtegtare te shpendeve ujore, si kur percakton nje hyrje ne Liste ashtu dhe kur ushtron te drejtat e tij per ndryshim ne kete Liste ne lidhje me ligatinat ne territorin e tij. 

Neni 3

Shtetet Pale formulojne dhe zbatojne plane per promovimin dhe mbrojtjen e ligatinave te perfshira ne Liste, si dhe per perdorimin sa me racional te ligatinave ne territorin e tyre. 

Çdo Shtet Pale  informohet brenda nje kohe sa me te shkurter nese karakteri ekologjik i nje ligatine ne territorin e tij perfshire ne Liste ka ndryshuar, po ndryshon oapo ka mundesi te ndryshoje si rezultat i zhvillimit teknologjik, ndotjes ose nderyrjeve te tjera njerezore. Informacioni per ndryshime te tilla duhet ti dergohet pa vonesa organizates ose qeverise pergjegjese per vazhdimin e detyrave te byrose sic parashikohet ne nenin 8.

Neni 4

Çdo Shtet Pale  promovon ruajtjen e ligatinave  dhe shpendeve ujore duke krijuar rezervate natyrore ne ligatina, te perfshira ose jo ne Liste, dhe siguron ruajtjen e tyre ne menyren me te pershtatshme. 

Kur nje Shtet Pale  per interesa urgjente kombetare, fshin ose zvogelon kufijte e nje ligatine te perfshire ne Liste, duhet qe brenda nje kohe sa me te shkurter te kompesoje per humbjen e burimeve te ligatinave, dhe vecanerisht te krijoje rezervate natyrore shtese per shpendet ujore dhe per mbrojtjen, ne te njejten zone ose diku tjeter, te nje pjese te pershtatshme te habitatit origjinal. 

Shtetet Pale nxisin kerkimin dhe shkembimin e te dhenave dhe publikimeve ne lidhje me ligatinat, floren dhe faunen e tyre. 

Shtetet Pale perpiqen permes mire-menaxhimit te rrisin popullaten e shpendeve ujore ne ligatinat e pershtatshme. 

Shtetet Pale promovojne trajnimin e personelit kompetent ne fushen e kerkimit, menaxhimit dhe ruajtjes se ligatinave. 

Neni 5

Shtetet Pale konsultojne njera tjetren rreth zbatimit te detyrimeve te dala nga kjo Konvente vecanerisht ne rastet kur nje ligatine shtrihet ne territorin e me shume se te nje shteti pale ose kur nje sistem ujor ndahet mes disa Shteteve Pale . Ata njekohesisht perpiqen te koordinojne dhe mbeshtesin politika afatshkurtra dhe afatgjata si dhe rregulla ne lidhje me ruajtjen e ligatinave dhe flores e faunes se tyre. 

Neni 6

Rishikimi dhe promovimi i zbatimit te kesaj Konvente behet permes nje konference te Shteteve Pale  ne te. Byroja sipas nenit 8, paragrafi 1, organizon takimin e zakonshem te Konferences se Shteteve Pale  ne nje periudhe kohore prej jo me shume se tre vjetesh, ose nese Konferenca vendos ndryshe, therret takime te jashtezakonshme ne rast te kerkeses me shkrim te te paktes nje te tretes se Shteteve Pale . Ne perfundim te takimit te zakonshem te kesaj Konference se Shteteve Pale  percaktohet vendi dhe koha e mbledhjes se zakonshme te rradhes. 

Konferenca e Shteteve Pale  eshte kompetente: 

Te diskutoje per zbatimin e kesaj Konvente; 

Te diskutoje per shtesat dhe ndryshimet ne Liste; 

Te marre ne konsiderate informacionin ne lidhje me ndryshimet me karakter ekologjik te ligatinave te perfshira ne Liste, te siguruar ne perputhje me paragrafin 2 te nenit 3; 

Tu beje Shteteve Pale  rekomandime te pergjithshme ose specifike ne lidhje me ruajtjen, menaxhimin dhe perdorimin racional te ligatinave dhe flores dhe faunes se tyre; 

Tu kerkoje organizatave me nderkombetare perkatese pergatijen e raporteve dhe statistikave ne ceshtjet me karakter nderkombetar qe kane ndikim tek ligatinat; 

Te pranoje rekomandime ose deklarata te tjera per promovimin e funksionimit te kesaj Konvente. 

Shtetet Pale sigurojne qe pergjegjesit per menaxhimin e ligatinave ne cdo nivel informohen dhe marrin ne konsiderate rekomandimet e Konferencave lidhur me menaxhimin dhe perdorimin racional te ligatinave dhe flores e faunes se tyre. 

Konferenca e Shteteve Pale  vendos rregulla proceduriale per cdo mbledhje te saj. 

Konferenca e Shteteve Pale  vendos dhe rishikon ne vazhdimimesi rregulloren financiare te Konventes. Ne cdo takim te zakonshem te saj, ajo miraton buxhetin per periudhen e ardhshme financiare me dy te tretat e votave te Shteteve Pale  te pranishme. 

Çdo Shtet Pale  kontribon ne buxhet sipas nje shkalle kontributi te pranuar ne unanimitet nga gjithe Shtetet Pale  te pranishme ne nje prej takimeve te Konferences se zakonshme te Shteteve Pale .  

Neni 7

Perfaqesuesit e Shteteve Pale  ne Konference jane persona ekspert ne ligatina ose shpende ujore per shkak te njohurive ose pervojes se fituar ne fushen shkencore ose administrative ose te aftesive te tjera te pershtatshme. 

Çdo Shtet Pale  i perfaqesuar ne nje Konference ka nje vote; rekomandimet, deklaratat dhe vendimet e ndryshme pranohen me nje shumice te thjeshte te Shteteve Pale  te pranishme, pervecs rasteve kur kjo parashikohet ndryshe ne kete Konvente. 

Neni 8

Bashkesia Nderkombetare per Ruajtjen e Natyres dhe Burimeve Natyrore zbaton ne vazhdimesi detyrat e lena prej byrose sipas kesaj Konvente deri ne kohen kur nje tjeter Qeveri apo Organizate zgjidhet me dy te tretat e votave te Shteteve Pale  ne te. 

Detyrat e byrose mes te tjerave jane: 

Te asistoje ne mbledhjen dhe organizimin e Konferencave te specifikuara ne nenin 6; 

Te mbaje Listen e Ligatinave me Rendesi Nderkombetare dhe te informohet nga Shtetet Pale  per cdo shtese, zgjerim, fshirje ose ngushtim ne ligatinat e perfshira ne Liste ne perputhje me paragrafin 5 te nenit 2; 

Te informohet nga Shtetet Pale  per cdo ndryshim te karakterit ekologjik te ligatinave te perfshira ne Liste ne perputhje me paragrafin 2 te nenit 3; 

Te parashikoje cdo ndryshim ne Liste, ose ndryshim ne karakterin e ligatinave te perfshira ne te, per te gjitha Shtetet Pale  dhe te siguroje qe keto ceshtje te diskutohen ne Konferencen e ardhshme; 

Ti beje te ditur Shteteve Pale  te interesuara rekomandimet e Konferences ne lidhje me ndryshimet ne Liste ose ndryshimet ne karakterin e ligatinave te perfshira ne te. 

Neni 9

Kjo Konvente qendron e hapur per nenshkrim per nje kohe te pacaktuar. 

Çdo shtet anetar i Kombeve te Bashkuara, i Agjencive te Specializuara te OKB-se, i Agjencise Nderkombetare te Energjise Atomike, si dhe cdo Shtet Pale  ne Statutin e Gjykates Nderkombetare te Drejtesise mund te behet  Shtet Pale  ne kete Konvente nepermjet: 

firmosjes pa rezerva per sa i perket ratifikimit; 

firmosjes qe paraprin dhe ndiqet nga ratifikimi; 

aderimit 

Ratifikimi ose aderimi fillon me depozitimin e nje instrument ratifikimi ose aderimi prane Drejtorit te Pergjithshem te Organizates se Kombeve te Bashkuara per Arsimin, Shkencen dhe Kulturen (UNESCO) (qe tani e tutje do ti referohemi si "Depozituesi"). 

Neni 10

Kjo Konvente hyn ne fuqi kater muaj pasi shtate Shtete te jene bere pale te kesaj Konvente ne perputhje me paragrafin 2 te nenit 9. 

Me pas kjo Konvente hyn ne fuqi per cdo Shtet Pale  kater muaj pas dates se firmosjes se saj  pa rezerva ndaj ratifikimit, ose depozitimit te instrumentit perkates te ratifikimit apo aderimit. 

Neni 10 bis

Kjo Konvente mund te pesoje ndryshime ne nje takim te Shteteve Pale  te organizuar per kete qellim ne perputhje me kete nen. 

Propozimet per ndryshime mund te paraqiten nga cdo Shtet Pale  ne Konvente.

Teksti i cdo ndryshimi te propozuar dhe arsyet perkatese i komunikohen organizates ose qeverise qe zbaton detyrat e byrose sipas kesaj Konvente (qe tani e tutje do ti referohemi si "Byroja") dhe i  komunikohen menjehere nga Byroja Shteteve Pale  ne te. Cdo koment mbi tekstin nga nje Shtet Pale  i komunikohet Byrose brenda tre muajve nga data ne te cilen ndryshimet ju komunikuan Shteteve Pale  nga Byroja. Byroja, menjehere pas dates se fundit se pranimit te komenteve, i komunikon Shteteve Pale  te gjitha komentet e pranuara deri ate dite. 

Pas nje kerkese me shkrim prej nje te tretes se Shteteve Pale , Byroja pasi konsultohet me Shtetet Pale  ne lidhje me vendin dhe daten, organizon nje takim per te konsideruar ndryshimet e komunikuara ne perputhje me paragrafin 3. 

Ndryshimet pranohen me dy te tretat e votave te Shteteve Pale   te pranishme.  

Nje ndryshim i miratuar hyn ne fuqi per Shtetet Pale  te cilat e kane pranuar ate daten e pare te muajit te katert pas dates ne te cilen dy te tretat e Shteteve Pale  kane depozituar instrumentin e pranimit prane Depozituesit. Per cdo Shtet Pale  qe depoziton instrumentin e pranimit  pas dates ne te cilen dy te tretat e Shteteve Pale  e kane depozituar ate, ndryshimi hyn ne fuqi daten e pare te muajit te katert pas dates se depozitimit prej tij te instrumentit te pranimit. 

Neni 11

Kjo Konvente qendron ne fuqi per nje periudhe te pacaktuar. 

Çdo Shtet Pale  mund te denoncoje kete Konvente pas nje periudhe prej pese vjetesh nga data e hyrjes ne fuqi ne ate Shtet Pale  duke njoftuar me shkrim Depozituesin. 

Neni 12

Depozituesi informon te gjitha Shtetet qe kane firmosur dhe aderuar ne kete Konvente brenda nje kohe sa me te shkurter per cdo: 

Firmosje te kesaj Konvente; 

Depozitim instrumentash ratifikimi te kesaj Konvente;

Depozitim instrumentash aderimi te kesaj Konvente;

Date hyrjeje ne fuqi te kesaj Konvente; 

Njoftim per denoncim te kesaj Konvente. 

Pas hyrjes ne fuqi, Depozituesi e regjistron kete ne Sekretariatin e Kombeve te Bashkuara  ne perputhje me nenin 102 te Kartes. 



Si deshmi te kesaj, duke qene te autorizuar rregullisht, te poshteshenuarit kane nenshkruar kete Konvente.

BERE ne Ramsar, me 2 Shkurt 1971, ne nje kopje te vetme ne nje kopje te vetme ne gjuhet Anglisht, Frengjisht, Gjermanisht, dhe Rusisht, te gjitha tekstet autentike*  e cila depozitohet ne arkivat e Depozituesit, i cili u dergon kopje te vertetuara cdo Shteti pale ne kete Konvente. 



* Mbeshtetur ne Aktin Final te Konferences per perfundimin e Protokollit, Depozituesi i siguroi Konferences se dyte te Shteteve Pale  versione zyrtare te Konventes ne gjuhen Arabe, Kineze, dhe Spanjolle te pergatitura ne bashkepunim me Qeverite e interesuara permes ndihmes se Byrose. 



PERKTHYER NGA ANGLISHTJA NE SHQIP

7 FAQE, ME 04.04.2003

ZAMIR DEDEJ & ALFRED ÇAUSHI, PERKTHYES ZYRTAR

